
PRESENTACIÓN 
 
 
 
 
 
 
Ao comezar o programa da materia comentamos que un dos interrogantes que debe 
resolver a Economía é qué e cánto producir para asegurar un benestar colectivo. 
Indubidablemente as posibilidades de prosperidade dependen dos recursos dispoñibles 
e da utilización que se faga deles, de tal maneira que a renda e a riqueza dos países son 
termos que deberían ir ligados. 
Ademais, un dos fins da Economía debería ser asegurar unha repartición equitativa  do 
producido, entre sectores, territorios e grupos sociais. 
A economía debe servir á sociedade e, polo tanto, os bens e servizos producidos deben 
mellorar a "calidade de vida" dos cidadáns, deben garantir o desenvolvemento 
sostible. 
En definitiva, estamos a  formular qué responder ás preguntas que e canto producir? 
debe ir ligado de xeito inexorable á cuestión de para quen producir? 
O coñecemento dos indicadores macroeconómicos máis característicos, -que son: o 
Produto Interior Bruto (PIB), a Renda Nacional, a Renda per cápita - aproxímannos á 
realidade económica dos territorios, á súa capacidade económica, tarefa que debemos 
completar co coñecemento de como se distribúen esas magnitudes. 
Por outro lado, a comprensión do funcionamento dos fluxos económicos e monetarios, 
que se dan nos sistemas do noso ámbito, posibilita unha interpretación razoada, aínda 
que sexa a niveis básicos, dos sucesos económicos, particularmente os ciclos, que o 
estudoso desta materia debe incorporar. 

1. A renda e a riqueza 
 
 

Comezaremos por distinguir entre dous termos que se adoitan confundir e que, ás 
veces, nos serven indistintamente para resumir a situación económica das persoas e 
dos países: a renda e a riqueza. 

 
a)  A riqueza 
En termos microeconómicos (os referidos ás empresas e ás familias) podemos 

definir o termo riqueza asimilándoo ao concepto de patrimonio neto. Un exemplo 
serviranos para explicar mellor o concepto. 

 
 
Ademais, debemos facer  notar que Xoán MK  acumulou ese patrimonio nun tempo 

determinado: a vivenda, o coche e os demais bens non os obtivo nun ano, debeu 
esforzarse algún tempo para obtelos. A riqueza é acumulativa no tempo e, obviamente, 
ben empregada pode servir de base para xerar máis utilidades, máis rendas. 

O mesmo acontecería nas empresas.  A riqueza viría dada polo que en Contabilidade 
denominamos Neto patrimonial. 
 
EExxeemmpplloo  

 

EE  xx  ee  mm  pp  ll  oo  
 
 

1. Imaxina que Xoán MK, que traballa de deseñador gráfico, ten o seguinte patrimonio: 
 

Vivenda 100.000 
Coche 10.000 
Pertenzas (discos, cadea musical, etc) 20.000 
Diñeiro en Banco 1.000 
Debe aos bancos por empréstitos 90.000 

O seu patrimonio neto é a suma dos bens que posúe menos o que debe a terceiras persoas, neste caso aos 
bancos. Polo tanto a súa riqueza sería igual a: 

Bens =131.000 € 
 Debe =90.000 €  

Riqueza =41.000 € 

2. A empresa SIRKA S.A. ten os seguintes elementos patrimoniais (en miles de euros): 
Diñeiro  3.000 (ben) 
Mercadorías  7.000 (ben) 
Inmobles 30.000  (ben) 
Débenlle os clientes  4.000  (dereitos de cobramento) 
Debe aos provedores de mercadorías     5.000  (obrigas de pagamento) 
 
A súa riqueza viría dada pola suma dos bens e dereitos de cobramento, menos as obrigas de 
pagamento. É dicir                  (44.000 - 5.000) = 39.000 

Dende o punto de vista macroeconómico, a riqueza dun país sería o capital 
acumulado polos individuos particulares e polos activos netos da propiedade colectiva. 
Neste valor incluiríanse os hospitais, as estradas, os colexios, as obras públicas en xeral, é 
dicir todo aquilo que é propiedade da sociedade. Pero tamén se incluirían as propiedades 
particulares: as casas individuais, os terreos, as empresas, etc. 

 

RIQUEZA NACIONAL 
Variable económica que representa o conxunto dos activos netos privados e 
públicos da nación. 
 
Actualmente a riqueza nacional determínase tendo en conta dous factores básicos, 
o capital físico e humano. As novas teorías económicas destacan a importancia no 
desenvolvemento humano o papel do capital humano e do capital físico público 
 

 
 
b)  A renda 
 
 

Viría determinada pola retribución dos factores de produción nun período de tempo, 
normalmente un ano. A Renda é unha variable fluxo. 
 

A renda dunha familia viría dada polas percepcións en forma de salarios dos seus 
integrantes, máis os intereses dos capitais, máis outras formas de ganancias (plusvalías, 
etc.). 

Vexamos un desenvolvemento do exemplo anterior para tratar de axustar o concepto. 
 
 
               EExxeemmpplloo  

 3. Imaxina que Xoán MK, obtén durante o ano seguinte -2001- as rendas netas 
seguintes (despois de pagar impostos e a seguridade social): 
Por soldos gañou 20.000 € 
Por intereses dos aforros   1.000 € 
Obtivo un premio de investigación   2.000 € 
A súa renda anual é de 23.000 € 

 

 
 
 

A renda das empresas sería a suma dos distintos beneficios (derivado das vendas, 
extraordinarios, etc.) obtidos durante un ano. 

A renda dun país compóñena as retribucións que obteñen os distintos axentes 
económicos durante un ano \(economías domésticas, empresas, Estado). 

 
É evidente que existe unha relación entre a riqueza e a renda. Nos exemplos 

anteriores poderiamos exemplificar esa relación. Así, por exemplo, Xoán MK podería 
obter maior salario se tivese mellor preparación técnica. A empresa podería obter máis 
vendas e máis ingresos (rendas) se dispuxera de maior capacidade produtiva (riqueza). 
Pero, a pouco que analicemos, observaremos que a proporción entre riqueza e renda 
non é unha relación directa. Os feitos económicos non se corresponden cunha ecuación 
matemática. O contexto no que se desenvolven as variables macroeconómicas é social 
e ese feito condiciona a súa evolución. 

2. O fluxo circular da renda 
 
 
As rendas obtidas polos diversos axentes económicos non permanecen na súa man, 
gástanse, afórranse, invértense; o diñeiro pasa de man en man, circula, flúe entre as 
revoltas da actividade económica, polo que o funcionamento global da economía 
depende substancialmente de como se propague ese fluxo. 
 
Vexamos un novo exemplo que ilustre o que dicimos: 
  
EExxeemmpplloo 
 

4. Supoñamos agora que o cidadán Xoán MK, durante o ano 2001, obtén a 
renda neta seguinte: 
 
Soldos 22.000 € 
 
Como se conseguiu esta remuneración? 
 
Para obter os salarios Xoán MK. debeu vender a súa forza de traballo no mercado 
laboral a unha empresa, que lle aboa a cantidade neta estipulada:  22.000 €. 

 
 
Se falamos en termos macroeconómicos ou agregados, veremos que basicamente 
En que emprega Xoán MK a renda obtida? Como a gasta? 
 
Supoñamos -de xeito moi simplificado- que a consome toda. É dicir, Xoán MK debeu ir aos 
mercados de bens e de servizos para comprar neles todo o que necesite (alimentos, 
teléfono, vestidos, etc.). A renda obtida por  Xoán MK cambia de mans. Agora pasa aos 
comercios, ás empresas telefónicas, ás tendas de téxtil, etc. 
 

 
 
Ademais, observa no exemplo que a renda se transformou -coma se dunha reacción
química se tratase- en consumo, en gasto, que á súa vez é igual que a produción que
ofertan as empresas. 
 
A este curioso fenómeno do exemplo coñecémolo como fluxo circular da renda. 

sucede o mesmo. 
 
A través do seguinte esquema, podemos observar de xeito simplificado, a relación 
entre os axentes económicos \(xa descritos na Unidade 1, apartado 5.2), para, 
posteriormente, engadirlle os outros axentes económicos intervinientes: os intermediarios 
financeiros; o Estado e o sector exterior. 
 
 
 

 

MERCADO DE 
BENS E SERVIZOS 
De consumo 
De inversión 

FAMILIAS EMPRESAS 

MERCADO DE FACTORES 
Traballo 

Compra de bens e 
servizos 

Oferta de bens 
PRODUCIÓN 

CONSUMO 
Gasto familiar 

Cobro por 
vendas 

RENDA 
Salarios 

Factores vendidos 
polas familias 

Factores comprados 
polas empresas 

Fluxo real 
Fluxo financeiro

Pagos 
salariais 

 
 
 
Neste modelo básico advírtense dúas liñas de circulación económica: a descontinua que 
simboliza a circulación monetaria e a continua que reflicte o intercambio físico de bens, 
servizos e factores   de produción. 
 
Por outra banda, a economía está formada por só dous axentes económicos: 
 
1) as familias ou as economías domésticas que substituíron o cidadán individual do 
exemplo. 
 
2) as empresas nacionais que só producen dous tipos de bens, os de consumo que se 
venden ás familias e os de inversión que son vendidos a outras empresas. 

As economías domésticas obteñen as súas rendas básicas polas remuneracións do 
factor traballo. 

O fluxo circular da renda recolle os intercambios entre produción en bens e en servizos 
e os factores que teñen lugar entre as economías domésticas e as empresas. 

 
Con elas demandan bens e servizos.  A renda transfórmase en gasto en consumo.  En 

termos macroeconómicos constitúe a demanda agregada. 
 
Tamén descubrimos no esquema que as empresas ofrecen a súa produción no 

mercado de bens e de servizos. En termos macroeconómicos falamos da oferta 
agregada 

 
 

 
 
 
 
 

 

DEMANDA AGREGADA: É a
cantidade total que as economías
domésticas e empresas están 
dispostas a gastar para un nivel  de 
prezos durante un período de tempo. 

OFERTA AGREGADA: É a cantidade de 
bens ede servizos que as empresas 
están dispostas a producir, ós distintos 
prezos, nun determinado período de 
tempo 

No sistema económico no que se desenvolve a nosa economía, interveñen outros 
axentes económicos e outras variables que complican o modelo de circulación económica 
anterior, condicionado, coa súa actuación, o funcionamento global do sistema. 

 
Introduciremos agora pequenas modificacións ao noso modelo básico para ir 

matizando o comportamento de axentes e de variables macroeconómicas. 
 
Sigamos para iso co noso anterior exemplo 

 
EExxeemmpplloo  
5. Supoñamos agora que o cidadán Xoán MK que durante o ano 2001 obtivo unha renda 
neta por soldos de 22.000 €, non gasta toda ela, senón que dedica un 80% a consumir e 
outro 20% afórrao para futuras decisións de consumo. Neste caso a renda recibida 
transfórmase en: 
CONSUMO =17.600 € 
AFORRO =4.400 € 
A parte da renda que o noso protagonista consuma denominámola propensión media 
ao consumo. Neste caso de cada 100 € dedica a consumir 80 €; polo tanto a 
propensión media ao consumo é 80 / 100 =0,8 
 
A parte da renda que dedica a aforrar denominámola propensión media ao aforro. Neste 
caso de cada 100 € dedica 20 €; polo tanto a propensión media ao aforro é 20 / 100 =0,2 
 
Parece evidente que a suma das propensións medias debe ser igual á unidade \(0,8 + 
0,2 =1) 
 
 
 
Continuemos. 

Que fai  Xoán MK co seu aforro? O que a maioría das persoas do noso ámbito: deposítao 
nunha conta corrente bancaria que lle vai proporcionar intereses no próximo período. 
 
Agora ben,  cales son os efectos desta decisión?, que efectos ten o aforro sobre o resto do 
sistema económico? 
 
Se o noso protagonista só consume 17.600 € significa que as empresas que se 
dedican a producir os bens e os servizos non necesitan ofrecer tanto como no período 
anterior (recorda que eran 22.000 €). Polo tanto deberían reducir a súa produción e con 
iso demandar menos factores de produción \(traballo\). Prodúcese un desequilibrio, a 
non ser que.... 
 
En efecto, a non ser que as cantidades aforradas sexan necesarias para as empresas 
produtoras de bens de inversión, pasando das entidades financeiras ás empresas. 
Observa o esquema seguinte para comprendelo mellor. 
 

FLUXO CIRCULAR DA RENDA INCORPORANDO O SISTEMA FINANCEIRO 

 
 

MERCADO DE 
BENS E SERVIZOS 
De consumo 
De inversión 

FAMILIAS EMPRESAS 

MERCADO DE FACTORES 
Traballo 

Compra de bens e 
servizos 

Oferta de bens 
PRODUCIÓN 

CONSUMO 
Gasto 

Cobro por 
vendas 

RENDA 
Salarios 

Factores vendidos 
polas familias 

Factores comprados 
polas empresas 

Pagos salariais 

Aforro 
das 
familias 

SISTEMA 
FINANCEIRO 

Inversión 

RENDA 
NACIONAL 

Xuros 

Salarios 
Alquileres 

Compras de 
bens de capital 
polas empresas 

Beneficios 

Observamos agora que as economías domésticas non dedican toda a  súa renda ao consumo.  
Unha parte é aforrada e depositada nas institucións financeiras. 
 
Á vez, as empresas necesitan inverter en novos equipos e, para iso, faise necesario 
dispoñer do aforro das familias, ademais do seu propio. Aforro que é canalizado a 

través do sistema financeiro e remunerado mediante intereses, beneficios e/ou 
dividendos ás economías domésticas. 
 
As economías domésticas reciben agora novas fontes de renda ademais dos salarios: 
os  intereses, dividendos e alugueiros. 
 
EExxeemmpplloo  
 
6. Supoñamos agora que o cidadán Xoán MK durante o ano 2002 recibe unha renda de 
23.000 €, que obtivo das seguintes fontes: 

Salarios 22.800 €;  
Intereses de aforro      200 €  

Obtén novos ingresos procedentes do seu aforro. 
Se prestase o seu aforro directamente ás empresas, podería obter outras rendas en 
forma de dividendos (beneficios por acción\). 
Supoñamos agora que o noso cidadán reparte a súa renda da seguinte maneira: 
     Consumo   18.000 €;  
     Aforro          5.000 € 
Que reflexións tiramos da situación anterior? Vexamos. 
Produciuse un aumento da renda de 1.000 €, un aumento no consumo de 400 € e 
tamén no aforro de 600 €. 
A relación 400 / 1.000 =0,4 mide o incremento do consumo respecto ao incremento da 
renda.  Isto é a propensión marxinal a consumir 
A relación 600 / 1.000 =0,6 mide o incremento do aforro respecto ao aumento da renda. 
É a propensión marxinal ao aforro. 
En definitiva, todo o anterior quere dicir que Xoán MK preferiu aforrar máis que consumir 
nese último tramo de renda percibido. 
 
No esquema anterior a demanda agregada estaría constituída polo consumo das 
economías domésticas e pola inversión planeada polos empresarios (demanda de bens 
de inversión). A oferta agregada estaría representada polo produto nacional que as 
empresas ofrecen. 
 
Mentres os axentes económicos estean dispostos a gastar integramente todos os ingresos 
que o fluxo circular xera, a actividade económica manteríase en equilibrio. Nesa situación 
acontecería o seguinte: 
 

 

= = 

= = 

OFERTA 
AGREGADA 

PRODUTO 
PLANEADO

CONSUMO + AFORRO 

DEMANDA 
AGREGADA 

GASTO 
PLANEADO

CONSUMO + INVERSIÓN

2.1. Consumo, aforro e investimento no fluxo circular 
 
 

Unha vez identificados os compoñentes básicos da oferta e da demanda agregada 
imos tratar polo miúdo as súas características fundamentais. 

 
a)  O consumo 
 
Definímolo como aquela parte da renda que se aplica na compra de bens e de servizos 

para satisfacer as necesidades correntes dos axentes económicos. 
 
A relación entre consumo e renda denominámola propensión media ao consumo 

(PMc). 
No exemplo das páxinas anteriores, de cada 100 € de renda Xoán MK dedica a 

consumir 80 €. A propensión media ao consumo é 80/100 =0,8 
 
En expresión alxébrica sería: PMc = C/Y  

Investigacións empíricas sinalan que a medida que aumenta a renda a proporción 
que se dedica ao consumo é menor. Resulta interesante aplicar outra variable á que 
denominamos propensión marxinal ao consumo (α) definida como o incremento de 
consumo por cada unidade de renda adicional percibida. 

En expresión alxébrica sería:  α = ∆C/ ∆Y 
 
De que depende o consumo 
 
-O consumo do sector privado depende da renda dispoñible e dun compoñente 

autónomo. Canto maior é a renda persoal dispoñible maior será o consumo das familias. 
O compoñente autónomo é a parte do consumo de bens e servizos que non depende da 
renda, é dicir, a parte do gasto necesario para a supervivencia. 

 
O tipo de interese e as facilidades de obter empréstitos tamén inflúen no consumo. 
 
 
b)    O aforro 
 
Definímolo como a parte da renda que as economías domésticas non consomen e que 

se dedica a cubrir necesidades futuras. 
 
 
A parte da renda que se dedica ao aforro denominámola propensión media ao 

aforro  (PMs). No exemplo, Xoán MK dedicaba 20 € por cada 100 € de renda; polo 
tanto, a súa propensión media ao aforro é 20/100 = 0,2 

 
Matematicamente PMs = S /Y  
 
A propensión marxinal ao aforro (β) é o incremento de aforro por cada unidade de 

renda percibida. 
 

Matematicamente β = ∆S / ∆Y 

c) A inversión 
 
Podémola definir como parte da produción que ten por obxecto a acumulación de 

capital que proxecta o futuro da economía. 
 
No noso esquema básico podemos observar que o investimento non provén do gasto 

das familias e que xera rendas para as empresas que producen bens de capital e, 
loxicamente, para os traballadores que estas empregan. 

 
 
 
Tipos de investimento 
 
En termos macroeconómicos adóitanse distinguir as seguintes categorías: 
 
 
Polo obxecto ou finalidade, distínguense tres tipos de investimento: 
 
� En medios de produción. A maquinaria, as aplicacións informáticas, entre 

outros, son factores de produción que aumentan o potencial físico das empresas e dos 
países. 

� En stocks de materias primas e mercadorías dispostas para a súa 
transformación e venda. 

� En edificios. 
 
En función do suxeito que a realiza distínguense dous tipos de investimento: 
 
� Investimento privado é o levado a cabo polas empresas privadas. 
� Investimento público é o que realiza  Estado. 
 
 Pola contía distínguese entre: 
 
� Investimento bruto. Viría medido polo stock acumulado anualmente. 
� Investimento neto. Tense en conta a depreciación que sofren os bens de 

capital como consecuencia do uso ou da obsolescencia. 
 

Polo tanto, o investimento neto sería igual ao bruto menos a depreciación ou 
amortización. Concepto que debes ter en conta para desenvolvementos posteriores. 

 
 

INeto = IBruto - Amortización 
 
 
En función de que se inviste? Cales son as variables que ten en conta o 

empresario para realizar o investimento? 
 
 
As variables máis utilizadas para determinar o volume de investimento son as 

seguintes: 

� Os rendementos esperados pola investimento. Ao falar de rendementos 
esperados estamos a afirmar que son as previsións de beneficios futuros as que 
inflúen nas decisións empresariais. Para iso existen técnicas baseadas en hipóteses 
de actividades que tratan de determinar os beneficios actualizados. 
 
� Os tipos de interese que determinan o custo do investimento. 
 
� As expectativas xerais da economía. Unha confianza no futuro anima á 
inversión. 
 
�    A capacidade realmente utilizada da empresa. 
 
 
 
 
2.2. A incorporación do Estado e o sector exterior ao fluxo circular da renda 
 
 

A incorporación do Estado ao fluxo circular engade un grao máis de complicación ao 
equilibrio xeral da economía, posto que actúa como un axente de produción e de 
consumo (ofrece bens sociais, compra bens no mercado), detrae impostos dos outros 
axentes (empresas e familias) e transfire e paga rendas. 

 
Vexamos como circulan os bens e a renda, no gráfico seguinte. 

MERCADO DE BENS 
  
    De consumo 
    De inversión 

FAMILIAS 

EMPRESAS 

MERCADO DE FACTORES 
Traballo 

Compra de bens e 
servizos Oferta de bens e servizos públicos 

CONSUMO PRIVADO 
Gasto familiar 

Cobro por vendas 

Salarios 

Servizos vendidos 
polas familias 

Servizos 
comprados 
polas 
empresas 

SISTEMA 
FINANCEIRO 

Salarios 

CONSUMO 
PÚBLICO 
gastos do 
Estado  ESTADO 

Estado Central 
Comunidades Autonomas 
Concellos 

Oferta de 
bens e 
servizos 
privados 

Servizos 
comprados 
polo  
Estado 

Salarios 

IMPOSTOS 

TRANSFERENCIAS a familias, pensions, axudas etc. 

Impostos 
Subvencións 
a empresas 

Fluxo real 
Fluxo financeiro 

Cobro 
por 
vendas 

Financiación 

 
 
 

Observa que, no fluxo circular, o Estado intervén dende as tres perspectivas 
seguintes: 

 
RENDA. Por un lado, intervén no mercado de factores como unha empresa máis 

"comprando" factor traballo - contratando persoal - e pagando salarios. Por outro lado, o 
Estado detrae renda das familias mediante os impostos directos e as cargas de 
seguridade social, pero tamén aumenta esa renda dispoñible mediante axudas ou 
transferencias \(pensións, subsidios, etc.). 

 
GASTO. O Estado demanda bens e servizos no mercado, ao igual que as 

economías domésticas, realizando un consumo público. Tamén debemos ter en 

conta que, dende o Estado, se demandan bens de investimento.  É o investimento 
público. 

 
PRODUCIÓN.  O Estado ofrece bens e servizos públicos que son consumidos polas 

familias e polas empresas. 
 
Ademais, as economías teñen relacións co exterior, como veremos en temas 

posteriores, que engaden fluxos de oferta e de demanda. As exportacións que realiza o 
país ao resto do mundo debémolas considerar un compoñente máis da demanda (son 
bens e servizos que demandan terceiros países), mentres que as importacións son unha 
compoñente da oferta global \(oferta de terceiros países\). 

 
Clarificados todos os conceptos, e incorporando todos os axentes económicos ao 

fluxo circular da renda e da demanda agregada comporíana os seguintes elementos: 

 
Donde; Consumo privado (C); Consumo público \(GP\); Inversión \(I); Exportacións \(X); 

e Importacións \(M\) 
 

Demanda agregada = Consumo + Inversión + Gasto Público +\(exportacións - importacións\) 
 

C + I + GP + (X - M) 
 

Demanda interna = Consumo + inversión + gasto público 

D = C + I + GP
 

 

Formación bruta de capital é a inversión en planta e equipo das empresas 
\(maquinaria, instalacións, etc\) e a construción de vivenda.

3. As variables macroeconómicas 

 
As variables macroeconómicas teñen como obxectivo ofrecer unha 

representación cuantificada completa, sistemática e detallada da economía dun 
país, as súas compoñentes e as súas relacións con outras economías. 

 
En España, o Instituto Nacional de Estatística \(INE\) elabora de forma oficial a 

Contabilidade Nacional, que permite o cálculo sistemático das principais magnitudes 
económicas de acordo coa nova metodoloxía de contas nacionais establecida no marco 
da Unión Europea: o Sistema Europeo de contas Nacionais e Rexionais (SEC-95). 

 
O novo Sistema establece a obrigatoriedade para os Estados membros de seguir os 

seus conceptos, métodos e criterios, e de cumprir un calendario para a elaboración e 
transmisión á Unión Europea da información contable. 

 
A elaboración de magnitudes macroeconómicas conta, non obstante, con moitas 

dificultades, entre as que se atopan as seguintes: 
 
Actividades ocultas. Existen feitos económicos que, de forma fraudulenta, se 

ocultan ás estadísticas económicas -economía encuberta- e que, en consecuencia, 
non figuran nos cálculos das macromagnitudes. 

 
Traballo do voluntariado e traballo doméstico. Tanto as organizacións non lucrativas 

como as tarefas de traballo doméstico realizadas polos propios cónxuxes non se inclúen 
no cómputo da renda. 

En cambio se as realizasen profesionais si se valorarían. 
 
Variación dos prezos. Os bens e os servizos producidos varían cada ano como 

consecuencia da inflación. 
 
Ademais, estes indicadores ignoran outros factores importantes para o 

desenvolvemento económico, estatísticas, o esgotamento de recursos (riqueza), calidade 
ambiental, niveis de educación e cultura, etc. Por iso, outras institucións e o propio INE 
elaboran indicadores sociais complementarios que tratan de axustar a realidade integral 
das distintas rexións. 

 
3.1. O produto interior bruto 
 
 
O Produto Interior Bruto (PIB) é un dos principais agregados económicos contidos 

na Contabilidade Nacional. Representa o valor monetario  da produción de bens e 
servizos finais que se producen nun país durante un período de tempo (normalmente un 
ano). 

 
Enumeremos as consecuencias da definición anterior. 

 
� O PIB fórmano bens e servizos. 

� Só se teñen en conta os bens e os servizos finais. Non se inclúen os bens 
intermedios. 

�          Non forman parte do PIB os bens ou servizos que son froito do traballo informal 

(traballo doméstico, intercambios de servizos entre coñecidos, etc.). 

 Tampouco as que se realizan de forma ilegal, a economía somerxida en España 

estímase no 23% do PIB, mentres que a media europea se sitúa no 10% 

 
� Non forman parte do PIB os bens e os servizos producidos por empresas 

españolas no estranxeiro (pensa, por exemplo, nalgunha multinacional española no 
estranxeiro) e si forman parte do PIB os bens e servizos producidos por empresas 
estranxeiras en España. 

 
Distínguese, ao igual que acontece con outras macromagnitudes, entre PIB ao 

custo dos factores e a prezos de mercado. 
 
En canto ao cálculo do PIB, pode facerse segundo o custo dos factores ou dos 

prezos de mercado. A relación entre ambos os dous obtense restando ao PIB valorado a 
prezo de mercado, os impostos indirectos ligados á produción \(Ti\) e sumándolle as 
subvencións á explotación \( Se\). 

 
Produto Interior Bruto ao custo dos factores (PIBcf): O seu cálculo establécese a 

partir dos prezos dos bens e dos servizos excluíndo calquera clase de impostos sobre a 
produción. 

 
Produto Interior Bruto a prezos de mercado (PIBpm): O Produto Interior Bruto a 

prezos de mercado agrega ao PIBcf os impostos indirectos menos as posibles 
Subvencións. 
 

PIB pm = PIB cf + Impostos Indirectos - Subvencións  
 

 
 

3.2 Formas de cálculo e representación do Produto Interior Bruto \(PIB). 
 
O PIB pode calcularse a través de tres procedementos: 

-. polo método da demanda ou método do gasto 

-. polo lado da distribución ou método do ingreso e, 

-.por o lado da oferta ou método do valor agregado. 
 

Método do gasto 
PIB mídese sumando todas as demandas finais de bens e servizos nun período dado. 

Neste caso estase a cuantificar o destino da produción. Existen catro grandes áreas de 
gasto: o consumo das familias \(C\), a inversión en novo capital \(I\), gasto público \(G P) e 
os resultados netos do comercio exterior \(exportacións - importacións\). 

 Obsérvese que as exportacións netas son iguais ás exportacións \(X) menos as 
importacións \(IM\). 

 
 
PIB = Consumo + inversión + gasto público + \( exportacións - importacións \). 
 

Método da distribución ou da renda 
Este método suma os ingresos de todos os factores que contribúen ao proceso 

produtivo, como por exemplo, soldos e salarios, comisións, alugueres, dereitos de autor, 
honorarios, intereses, utilidades, etc. O PIB é o resultado do cálculo por medio do 
pagamento aos factores da produción. Todo iso, antes de deducir impostos 

 
Método da oferta ou do valor engadido 
En termos xerais, valor engadido, vén determinado pola diferenza entre o valor da 

produción da empresa e el valor das adquisicións que necesita para levar a cabo a 
produción ,es dicir, que o PIB se cuantifica a través da achega neta de cada sector da 
economía. 

Segundo este método do valor engadido, a suma de valor agregado en cada etapa de 
produción é igual ao gasto no ben final do proceso de produción. 

 

 

3.3 O Produto Nacional Bruto 
 
 
O Produto Nacional Bruto (PNB) representa o valor dos bens e dos servizos 

finais xerados por unha economía, durante un ano, utilizando os factores de 
produción nacionais dentro e fóra do propio país. 

 
A relación entre ambas as dúas macromagnitudes sería a seguinte: 
 

 

PNB = PIB + rfne - rfen 
 
rfne = renda factores de produción nacionais no estranxeiro (empresas españolas 
no estranxeiro e remesas emigrantes) 
 
rfen = renda dos factores de produción estranxeiros no país (empresas 
estranxeiras en España e residentes estranxeiros) 

3.4. O Produto Nacional Neto. A Renda Nacional 
 
 

O capital físico das empresas -os bens de Inmobilizado- perde cada ano parte do seu 
valor, ben porque se desgasta e hai que desbotalo, ben porque queda obsoleto e ten que 
ser substituído. 

 

Esa perda de valor é a depreciación, que hai que repoñer 
mediante a amortización. Amortizacións: É o valor 

das cantidades 
destinadas a cubrir a 
depreciación de capital 
fixo, co fin de manter o 
nivel produtivo 
substituíndo a parte do 
capital que se incorpora 
ao produto final. 

 
Para determinar o Produto Nacional Neto debemos restar ao PNB 

o valor destinado ás amortizacións realizadas polas empresas. 
 
A esta magnitude (valorada ao custo dos factores\) coñecémola 

tamén como Renda Nacional. 
 
 
 

Renda Nacional é a suma das retribucións de todos os factores de produción 

nacionais. 

- Rendas do traballo ( Salarios ) 

- Rendas da terra ( Alugueres ) 

- Rendas do capital ( Intereses e beneficios das empresa ).. 
 
 

PNNcf = PNBcf - Amortizacións = RENDA NACIONAL  
 
 
 

 
 
 
 
 
3.5. A renda per cápita 
 
 
A Renda per cápita é o resultado de dividir a Renda Nacional entre o nº de habitantes 

que viven nun país. 
 
 

Renda per cápita = Renda Nacional / nº habitantes 

3.6. A renda persoal dispoñible 
 
 
Das remuneracións que perciben as persoas físicas e xurídicas, o Estado detrae rendas 

mediante impostos directos -observa o esquema sobre o fluxo circular da renda- e con 
cargas de Seguridade Social. Pola contra, outorga axudas en forma de subsidios por 
desemprego, pensións, bolsas, etc. 

 
 
A Renda Persoal Dispoñible \(RPD\) sería aquela que efectivamente ten no seu peto 

o consumidor, para levar a cabo o seu consumo e aforro. 
 
 

RPD = RN - (Impostos Directos + Cotizacións Seg. Social) + Transferencias 

4. Limitacións das macromagnitudes como indicadores 
O PIB é usado frecuentemente como unha medida do benestar material dunha 

sociedade. Iso motiva que politicamente se usen as cifras de crecemento económico do 
PIB como un indicador de que as políticas económicas aplicadas son positivas. Non 
obstante tanto o propio Simon Kuznets creador da contabilidade nacional que deu lugar 
ao uso do PIB como indicador económico, como numerosos autores posteriores, 
criticaron o uso do PIB como sinónimo de benestar social 

Vexamos algunhas limitacións: 

-O PIB non ten en conta o autoconsumo, é dicir as riquezas producidas e consumidas 
no propio interior dos fogares: por exemplo as verduras da nosa horta ou as actividades 
doméstico 

 
- Non mide as externalidades positivas ou negativas que inflúen no valor económico, 

por exemplo, non ten en conta a destrución dos recursos naturais do país. 
 
-Nin avalúa a economía encuberta 
 
-O PIB non é un indicador de calidade de vida benestar, tan só material. 
Por todas estas consideracións, adóitase interpretar o PIB segundo a súa evolución: 

é dicir, se é ascendente durante un período de tempo, a economía 'estará a crecer', se 
descendese, estaría en 'recesión'. 

 

  Segundo o economista Joseph E. Stiglitz \(premio Nobel de economía\) o PIB: 

´´... só compensa aos gobernos que aumentan a produción material. […]. Non mide 
axeitadamente os cambios que afectan ao benestar, nin permite comparar correctamente 
o benestar de diferentes países [...] non toma en conta a degradación do medio nin a 
desaparición dos recursos naturais á hora de cuantificar o crecemento. [...] isto é 
particularmente verdadeiro en Estados Unidos, onde o PIB aumentou máis, pero en 
realidade grande número de persoas non teñen a impresión de vivir mellor porque sofren 
a caída dos seus ingresos. 

 
Ignora as desigualdades da renda. Así, ao dividir o total de la RN entre o seu número 

de habitantes, o que fai é atribuír o mesmo nivel de renda a todos, ignorando as 
diferenzas económicas entre os habitantes. 

Non contabiliza externalidades negativas. Cando os recursos naturais dun país 
diminúen, ou se consumen excesivamente rápido ou se produce polución, aparecen 
factores que fan diminuír o benestar social dun país, que non están contabilizados dentro 
do PIB. 

Non toda a produción incrementa o benestar material. Certo tipo de gastos 
contabilizados do PIB non teñen por obxecto ser consumidos ou aumentar as 
posibilidades de produción, senón que só teñen por obxecto nos protexer de 
externalidades negativas. Tal é o caso dos gastos militares ou en seguridade. 

5. Valor nominal e real das macromagnitudes 
 

Ao comparar os valores das magnitudes económicas en distintos períodos de tempo 
debemos ter en conta que os prezos con que se calcularon e evolucionaron, non son os 
mesmos, están sometidos ao que denominamos inflación \(ou deflación\). Por iso é 
necesario ter en conta os valores nominais e os valores reais. 

 
Valor nominal ou prezos correntes é o valor da magnitude que se obtén calculada 

sobre os prezos correntes ou de cada ano. 
 
Valor real ou prezos constantes é aquela que se calcula tendo en conta un ano 

base de referencia. 
 
  
EExxeemmpplloo  
 
 
ANO 2000 \(ANO BASE\). Supoñamos que nunha economía soamente se producen 

100 Kg de pan a un prezo de 4,5 u.m./ Kg de pan. 
PIB ano 2000 (ano base) 450 u.m 
ANO 2001. Vólvense producir 100 Kg de pan, pero o prezo é 6 u.m./Kg 
PIB ano 2001 600 u.m. (prezos correntes) 
O incremento aparente do PIB medido en 

porcentaxe sería: (600 - 450) x 100/450 = 33,3% 
Porén a produción como viches non aumentou. O incremento aparente é debido á 

inflación. 
A suba de prezos fai que o PIB aumente. Para evitar ese efecto realizamos o 

seguinte procedemento: Produción ano 2001 x Prezos ano base =100 Kg x 4,5 u.m / 
Kg =450 u.m. 

 
PIB ano 2001 (prezos constantes)= 450 u.m. 
 
Vexámolo nunha táboa de forma resumida: 
 

MACROMAGNITUDES (U.M.) ANO 2000 ANO 2001 
PIB CORRENTE 450 600 
PIB CONSTANTE 2000 450 450 

 
Nas análises que se realizan das variables macroeconómicas fálase de deflactar 

cando as magnitudes expresadas en termos monetarios nominais se converten en 
termos reais. 

6. A distribución da renda 
 

 
Tan importante como a cantidade de renda producida nun territorio é a súa 

distribución. Parece evidente que a humanidade produce actualmente máis ca en ningún 
outro momento da historia, pero tamén que a distribución non é equitativa. O problema 
de como repartir o producido? Convérsese nun dos principais asuntos económicos do 
século a nivel mundial. 

 
O coñecemento da repartición do produto nacional infórmanos do grao de equilibrio 

co que se desenvolve a economía dun país. 
 
A distribución da renda pódese analizar dende diversas perspectivas: 
 
Distribución espacial. Mide a distribución por rexións, comunidades ou provincias. 
 
Distribución funcional. A base de repartición constitúena os factores de produción 

básicos: traballo, capital. 
 
Distribución sectorial. A base da análise son os sectores nos que se divide a 

actividade económica. 
 
Distribución persoal. A análise céntrase nos individuos que forman parte da 

colectividade. Nas distintas capas sociais. 
 
 
6.1. A distribución espacial 
 
 
A análise da distribución espacial da renda é sumamente interesante, porque permite 

coñecer -tomando o mundo como referencia- a situación dos distintos países e serve de 
base para instrumentalizar, dende o ámbito da política económica, medidas correctoras a 
esas situacións. 

 
A táboa seguinte móstranos a distribución do PNB "per cápita" a nivel mundial por 

grandes rexións. 
 

Zonas $ 
Asia meridional 350
África ao sur do Sahara 490
Asia oriental e o Pacífico 800
Oriente Medio e Norte de África 1.870
Europa e Asia Central 2.220
América Latina e O Caribe 3.320
Países de Ingreso alto 24.930

Fonte: Banco Mundial 
 
No contexto nacional, os incentivos rexionais (axudas especiais) e os fondos de 

compensación interrexional que se discuten nos presupostos do Estado son dúas das 
disposicións máis características do noso país. 

 A Unión Europea desenvolve unha importante actividade equilibradora entre as 
rexións dos países membros a través dos fondos estruturais, fundamentalmente do Fondo 
Europeo de Desenvolvemento Rexional FEDER, e do Fondo de Cohesión Económica e 
Social. 

 

En concreto, España sitúase un 17,4% por debaixo da media da Unión Europea 

Por debaixo do 50%:   Romanía, Turquía, Bulgaria, Letonia, Lituania, Estonia, Polonia e 
Eslovaquia 

Entre 50% e 75%: Hungría, República Checa, Grecia, Eslovenia e Portugal 

Entre 90% e 110%:  Reino Unido, Francia, Suecia, Finlandia, Alemaña, Italia e Bélxica 
Entre 75% e 90%: Chipre e España 

Entre 110% e 125%: Holanda, Austria, Islandia, Irlanda, Dinamarca e Suíza 
Por enriba do 125% da media: Noruega e Luxemburgo 
O estudo divide os países en seis grandes grupos: 

Estudio comparativo do PIB per cápita para os países da Unión Europea e os países 
candidatos, referidos ao ano 2000 (provisional). 

Na taboa que segue pódese ver a distribución do PIB per cápita nas distintas 
comunidades autónomas de España e a súa relación coa media de España e da 
Comunidade Europea. 

PIB per cápita en Paridades de poder adquisitivo               Fonte: EUROSTAT 

Anos 2000 2001 2002 2003 2004 
 Union Europea (27 paises) 100.0 100.0 100.0 100.0 100.0 
 Spain 96.7 97.7 99.5 101.0 100.7 
 Galicia 75.2 75.8 78.0 80.0 81.0 
Principado de Asturias 80.8 82.3 84.5 86.3 87.0 
 Cantabria 90.4 92.9 96.1 97.5 98.1 
 Pais Vasco 118.5 119.8 122.4 124.6 125.4 
 Comunidad Foral de Navarra 123.1 123.0 125.5 126.9 126.7 
 La Rioja 110.2 109.4 109.4 111.5 109.4 
 Aragón 101.1 102.1 105.8 107.8 107.4 
Comunidad de Madrid 131.5 131.9 132.8 133.3 132.1 
 Castilla y León 87.5 88.5 91.3 93.8 94.9 
 Extremadura 61.6 62.4 64.4 66.3 67.1 
 Cataluña 117.8 119.2 120.7 121.6 120.5 
 Comunidad Valenciana 93.3 94.4 95.3 95.2 93.9 
 Illes Balears 119.1 118.6 117.9 115.8 114.3 
 Andalucia 71.3 72.2 74.5 77.0 77.6 
 Región de Murcia 81.1 81.9 83.8 85.4 84.4 
Ciudad Autónoma de Ceuta (ES) 82.4 82.3 85.2 89.4 90.4 
 Ciudad Autónoma de Melilla (ES) 81.7 81.1 82.9 86.3 87.9 
Canarias (ES) 91.7 92.1 93.3 94.4 92.8 

6.2. Distribución funcional da renda 
 
 
Esta observación baséase na análise dos factores de produción tradicionais: o 

traballo, o capital e a terra. A retribución ao traballo vén dada polo importe de salarios. A 
retribución do capital serían os beneficios empresariais ou excedentes de explotación. A 
da terra polas rendas da terra. 

 
Esta distribución garda relación co método de obtención da renda que denominamos 

de ingresos ou rendas. 
 
      Ao igual que no caso da distribución territorial e persoal, os Estados e, en 

concreto, o español manteñen políticas que tratan de manter os valores de equidade na 
distribución. Particularmente importantes no mantemento dese obxectivo serían as 
políticas fiscais que atañen aos impostos directos (IRPF e Sociedades). 

 
 
6.3. Distribución persoal da renda 
 
 
Indícanos a repartición da renda nacional entre os distintos estratos ou capas 

sociais. É clásica a análise da curva de Lorenz que mostra a relación entre os grupos 
de poboación e a súa participación na renda nacional. 

 
Nesta representación a igualdade absoluta estaría representada pola recta de 

equidistribución. 
 
Nela un punto calquera representaría o mesmo % de renda para a mesma 

poboación. O contrario acontecería cos países que teñen bastante desigualdade, nos 
que a curva estaría moi arqueada. 
 
 
 
% renda 
acumulada 
 
                           Recta de 

equidistribución 
 

Países con bastante 
igualdade 

Países con moita 
desigualdade 

 
 
 
 
 
 
 
 
 
 

% acumulado de poboación 

